
ANG LABING    
DAKONG SAAD

Gihigugma ka sa Dios
ug Siya motuman sa 
Iyang mga saad.

Sukad buhata sa Dios ang kalibotan,
Nagsaad Siya nga higugmaon ug atimanon Niya

ang katawhan sa kalibotan.

Usahay ang katawhan dili motuman sa mga saad…
apan kon ang Dios mosaad,
tumanon Niya kini.

Kini nga basahon nagsaysay mahitungod 
sa labing bililhong saad nga gihatag… 

ug unsay gibuhat sa Dios 
pagtuman niana nga saad.

Ang mga tawo mapakyas sa ilang mga saad
pinaagi sa pagbuhat ug daotan:
•Malimot sila mahitungod sa Dios.
•Dili sila motuman sa Dios.
•Pasakitan nila ang usag-usa.

Nag-ingon ang Dios nga ang silot
sa atong pagbuhat niining di 
maayong mga butanga
mao nga kita dili mahimong 
makig-uban Kaniya.

Sala: Ang pulong sa Biblia alang sa 
paghunahuna, pagsulti o pagbuhat sa mga
butang nga gidili sa Dios 
nga buhaton nato.

"Nakasala ang tanan

(nagbuhat ug daotan) ug

nahilayo sa Dios." 

(Roma 3:23)

Gituman sa Dios ang Iyang saad 
pinaagi sa pagpadala kang Jesus.
Wala gayod pakyasa sa Dios ang Iyang saad nga higugmaon ang
katawhan.
Gihigugma gayod Niya pag-ayo ang katawhan nga Iyang gipadala ang
Iyang Anak si Jesus aron magkinabuhi uban sa katawhan ug ipadayag
ang gugma sa Dios.

Si Jesus nagpakatawo sama sa 
gamayng bata, ug pipila lamang ka 
mga tawo ang nakaila kinsa Siya…
Ang bugtong Anak sa Dios,   
ang Manluluwas.

Manluluwas: Si Jesus lamang ang makaluwas
sa uban gikan sa daotan nilang gibuhat, 
gihunahuna ug gisulti: ang ilang sala.

"Gipadayag sa Dios 

ang iyang gugma kanato 

pinaagi sa pagpadala 

sa iyang bugtong Anak 

nganhi sa kalibotan." 

(1 Juan 4:9)

Mitubo ug mihamtong si Jesus.
Naghisgot Siya mahitungod sa Dios, ang Iyang Amahan,
sa matag usa nga Iyang mahinagbo.

Gisaysay ni Jesus sa katawhan ang mahitungod sa saad sa
Dios nga higugmaon sila.

Gipadayag ni Jesus sa katawhan
unsaon paghigugma ang Dios ug
unsaon paghigugma ang usag-usa.

Ug kanunay Siyang 
dunay higayon
para sa kabataan!

"Apan gipaduol ni Jesus ang mga

bata ug miingon siya, 'Pasagdi ninyo

ang mga bata nga moduol kanako.

Ayaw sila pugngi.'" 

(Lucas 18:16)



10 But maApan daghang mga tawo ang wala mahigugma sa Dios, busa
ilang gipatay si Jesus.
Mitugot si Jesus nga ila kining buhaton Kaniya

tungod kay Iyang gitubos ang silot 
alang sa tanang daotang binuhatan sa matag usa.

Namatay si Jesus.
Namatay si Jesus aron ang tanang katawhan— 
katawhan sama kanako ug kanimo—
mapasaylo tungod sa daotang binuhatan 
ug magkinabuhi nga may pakigdait 
sa Dios karon ug sa umaabot.

Si Jesus namatay alang 
kanimo tungod kay Siya 
nahigugma kanimo.

Pasaylo:  Ang pagpili nga dili na 
silotan ang daotang mga hunahuna,  
mga pulong o binuhatan.
Pagsalig: Pagsiguro sa usa ka butang,
pagbuhat sumala sa imong pagtuo.

"Kay gihigugma pag-ayo sa Dios

ang kalibotan ug tungod niini

gihatag niya ang iyang bugtong

Anak, aron ang tanan nga

motuo kaniya dili mamatay,

kondili makabaton hinuon sa

kinabuhing dayon." 

(Juan 3:16)

Ang saad sa Dios wala matapos sa dihang namatay si Jesus.
Umaabot pa ang labing maayong bahin niini!

Gibuhi sa Dios si Jesus.
Daghang mga tawo nakakita Kaniya ug nakigsulti Kaniya.

Si Jesus nabuhi pag-usab
aron ipadayag nga Siya Dios.
May gahom Siya pagtabang
kanimo nga moundang pagbuhat 
ug daotan ug magkinabuhi 
sumala sa pagbuot sa Dios.

"Mianhi ako aron makabaton

kamo ug kinabuhing

madagayaon." 

(Juan 10:10)

Si Jesus mibalik ngadto sa Dios.

Sa wala pa Siya mobiya, naghatag Siyag lain pang mga saad…
• Si Jesus nagasaad pag-uban kanimo bisan dili nimo Siya makita.
• Si Jesus nagasaad nga Siya ang imong labing suod nga Higala.
• Si Jesus nagasaad nga mopasaylo sa tanang daotan nimong 

binuhatan.
• Si Jesus nagasaad nga mopuyo diha kanimo

…sa dihang nahigugma ka ug nasakitan
…sa dihang nalipay ka ug naguol.

• Si Jesus nagasaad nga inigkamatay 
nimo makig-uban ka Kaniya sa 
kahangtoran.

Buot ba nimong hangyoon si Jesus 
nga mag-uban ug mopuyo diha 
kanimo karon?

"Ako mag-uban kaninyo sa

kanunay."

(Mateo 28:20)

"Dili ko gayod kamo biyaan ni

talikdan." 

(Hebreo 13:5)

Pakigsulti sa Dios…
sa kaugalingon nimong pinulongan o usa ka pag-ampo sama niini:

"Ginoong Dios, motuo ako kang Jesus nga Imong Anak.
Salamat nga si Jesus namatay sa krus

alang sa akong daotang binuhatan.
Pasayloa ako sa akong daotang binuhatan.
Gihangyo nako si Ginoong Jesus nga mouban kanako ug

magpuyo kanako sa kanunay.
Tabangi ako nga mahimong maluluy-on

sumala sa Imong kabubut-on.
Salamat sa Imong pagtubag sa akong pag-ampo."

Buot ka ba nga mag-ampo sa 
ingon niini karon?
Salig sa saad sa Dios nga Siya nahigugma
kanimo ug nga si Jesus 
mag-uban kanimo.

Pag-ampo:  Pakigsulti sa Dios, sa hilom o sa
kusog nga tingog.

"May (mga lalaki, babaye,

batang babaye ug batang lalaki)

midawat ug mituo kaniya; busa

sila gihatagan niya sa katungod

nga mahimong mga anak sa

Dios." 
(Juan 1:12)

Sa dihang mangayo ka ug pasaylo sa Dios 

ug modawat kang Jesus…
Siya tinuoray nga mag-uban kanimo ug 
mopuyo diha kanimo 
karon ug sa kanunay.

Dili nimo Siya makita,
ug tingali wala kay laing mabati.

Apan si Jesus anaa uban kanimo!
Mao kana ang Iyang saad…

ug Siya kanunayng motuman sa Iyang mga saad.

Kada adlaw, pasalamati si Jesus
sa Iyang pag-uban kanimo,
ug sa Iyang pagtabang kanimo 
nga magkinabuhi uban Kaniya.

Ang Pagtuo mao ang pagsalig sa dili 
nato masabtan; pagsalig sa mga saad 
sa Dios…ug sa Anak sa Dios…bisan
unsa man ang atong pagbati.

"Pinaagi sa pagtuo kamong

tanan nahimong mga anak sa

Dios sa pagpakighiusa ninyo

kang Cristo Jesus." 

(Galacia 3:26)

Bisan sa dihang gidawat na nimo si Jesus 
aron makig-uban kanimo,

mahimong wala ka magmaluluy-on sa uban,
o namakak ka,

o wala ka motuman,
o nagdinalo ka.

Sa dihang nakaamgo ka nga nakabuhat ka ug sayop,
pakigsulti sa Dios.

Angkona nga ang imong hunahuna, gisulti o gibuhat dili 
mao ang buot niyang ipabuhat nimo.

Pasalamati ang Dios sa Iyang pagpasaylo
kanimo.

Pagsugid: Pagsulti sa kamatuoran 
mahitungod sa Dios; pagsulti sa Dios nga 
ning-uyon ka sa Iya nga ang imong hunahuna,
gisulti o gibuhat dili sumala sa Iyang gusto

"Apan kon isugid nato sa

Dios ang atong mga sala,

tumanon niya ang iyang saad

ug buhaton ang matarong ug

mopasaylo gayod sa tanan

tang mga sala ug maghinlo

sa tanan tang mga

kalapasan." 

(1 Juan 1:9)



22 Mosugod ka pagkahibalo sa mga saad sa Dios . . .
…pinaagi sa pagbasa sa mga bersikulo sa Biblia dinhi niini nga

basahon.
…pinaagi sa pag-adto sa mga dapit diin gitudlo ang mahitungod kang
Jesus.
…pinaagi sa pakigsulti Kaniya matag adlaw.

Makasugilon ka sa imong pamilya ug mga higala
unsay imong nakat-onan mahitungod kang Jesus.

Makabasa ka niini nga libro kanila ug makatabang nila nga
mangayog pasaylo sa Dios.

Pinaagi sa imong pagtabang,  
silamakadawat kang Jesus     
aron mopuyo diha kanila.

Ug sa kanunay,
salig sa mga saad sa Dios…
Tumanon Niya ang Iyang 
gisulti.

Karon, sa dihang nangayo 

kog pasaylo sa Dios, 

gipasaylo Niya ako sa akong hunahuna,

isulti ug daotang binuhatan.

Si Jesus nagauban na kanako ug anaa 

    kanako karon.

Buot ako nga kahimut-an sa Dios.

Buot ako nga motubo nga mahigugmaon sa

Dios ug sa ubang katawhan.

Ako si: _______________________________

Pesta: _______________________________Ako nagsaad...

Ang Dios naghatag ug daghang katingalahang 
mga saad.

Nagsaad Siya pagtabang kanimo nga motubo diha sa
imong bag-ong kinabuhi uban kang Jesus.

